
 

   
 
 

21. oktober 2020 

 

Inatsisartut suleriaasianni § 37 imm. 1 malillugu matumuuna uku Naalakkersuisunut apeqquteqaatigaakka. 

 

Naalakkersuisunut apeqqut: 

1.Naalakkersuisut isumaqatigiissummik eqqussinialersaarpat ”Standardaftalen AB-forbruger” (Atuisunut 

sanatitsinissamik piumasaqaataasunut nalinginnaasunut isumaqatigiissutit) assigusumik? 

Akissut tunngavilersorneqarsimassaaq. 

2.Aningaasatigut allaffissornikkullu pisortanut suut kingunerussappat, maani Nunatsinni 

”Standardaftalen AB-forbruger”-imut assigusumik eqqussisoqassappat? 

3.Naalakkersuisut suut pitsaaqutaasinnaasutut ajoqutaasinnaasutullu nalilerpaat maani Nunatsinni 

”Standardaftalen  AB-Forbruger”-mut assigusumik eqqussisoqassappat? 

4.Naalakkersuisut oqaluuserineqartumut attuumassutilinnik allanik eqqaasassaqarpat? 

(Inatsisartunut ilaasortaq Justus Hansen, Demokraatit) 

 

Tunngavilersuut 

Isumaqarpunga, pingaartuusoq, illumik piginnittut illersorneqarpata, aserfallatsaalisassanik-, 

nutartigassanilluunniit sulisartumik suliakkiinerminni. 

Ullumikkut pissutsit taamaatsillugit, illumik piginnittoq nalornisoornermut qularnermullu 

inissinneqartarpoq suliarinnittoq pitsaanngitsumik imaluunniit amigartumik suliaqarsimatillugu. 

”Standardaftalen AB-Forbruger” 1Erhvervs- og Byggestyrelsen, Dansk Byggeri, Tekniq og Forbrugerrådet 

akornanni suleqatigiinnikkut sananeqarsimasoq Danmarkimi pigineqarpoq. Taanna isumaqatigiissutaavoq, 

atuisunut sananitsinermut isumaqatigiissutit piumasaqaataanik nalinginnaasunik nassuiaataasoq. 

Uanga paasinnittaasera malillugu imaappoq, atuisut illersorniarlugit suliarilluakkamik 

misilerarneqarluarsimasumillu pisariitsumik isumaqatigiissutaasoq, suliakkiisumit suliaqartussamut 

isumaqatigiissutaasoq. 

Apeqquteqaatima akineqarnissaat kissaatigaara ullut suliffiusut qulit qaangiutsinnagit. 

                                                           
1 https://boligejer.dk/file/64019/forbrugaftalen.pdf 


